
Datblygu Llais y Gymraeg

• Prif bwyntiau’r trafodaethau’n gyrru’r gwaith o greu ieithwedd neu ‘Lais’ i’r Gymraeg 

• Pwyslais y Llais rhywfaint yn wahanol yn y Gymraeg a’r Saesneg

• Iaith glir a chywir, hawdd ei deall a pherthnasol i’n bywydau ni heddiw

• Sicrhau bod yr iaith o fewn gafael i bobl ym mhob rhan o’r wlad

• Tôn gyfeillgar a chynnes sy’n annog pobl i ddefnyddio’r Gymraeg, gan ganolbwyntio ar 

elfennau positif bob tro

• Cyfathrebu’n bositif bob tro – ‘Gallwch...’ yn hytrach na ‘Peidiwch â...’

• Cychwyn brawddegau a phwyntiau yn bositif

• Y pedwar ‘C’ yn rhan allweddol o’r Llais:

• Cyfeillgar

• Cynhwysol

• Cynnes

• Cyson

• 2 ‘C’ arall yn bwysig – cyflwyno’r iaith a’n amcanion yn gryno a chywir

Gair o Gyngor wrth

ddefnyddio’r Llais

Meddylia am dy gynulleidfa wrth sgwennu – ydi 

dy iaith di’n rhy gymhleth neu ffurfiol? Oes ‘na 

ffordd symlach o gyflwyno’r neges?

Cofia sgwennu mewn ffordd glir.  Cadwa dy 

ferfau’n syml – mae’n bwysig bod pawb yn 

deall dy neges ac yn teimlo’n hyderus wrth ei 

ddarllen

Darllen drwy dy waith – paid byth â bod yn 

fodlon gyda drafft cyntaf.  Os wyt ti’n poeni am 

gymal neu frawddeg, cer nôl at y copi ar ôl 

seibiant

Wyt ti’n defnyddio geiriau cyfeillgar a 

chynhwysol wrth sôn am yr iaith, wrth sgwrsio, 

wrth drafod ac wrth sgwennu?   

Mae’r ddwy iaith angen darllen fel copi 

gwreiddiol, felly paid â chyfieithu dy waith air 
am air

Gair o Gyngor wrth

ddefnyddio’r Llais

Cofia fod yn gynhwysol bob amser a 

defnyddio geiriau a chymalau fel ‘ein’, ‘ni’, 

‘perthyn’, ‘ry’n ni’, ‘gyda’n gilydd’ ‘mwy’ a ‘tyrd’  

/ ‘our’, ‘belong’, ‘we’, together’, ‘just’, ‘more’ a 

‘join’

Cofia hefyd greu teimlad o frys ac angen wrth 

sôn am yr iaith.  Defnyddia eiriau fel ‘heddiw’ 

a ‘rŵan / nawr’ / ‘today’ a ‘now’

Mae’r Llais yn fwy na geiriau – mae angen 

creu naws a theimlad cynnes, cynhwysol a 

chyfeillgar. Paid ag ychwanegu’r geiriau at 

gopi sy’n bodoli’n barod

Cofia gychwyn pob pwynt yn bositif – ‘front-

loading’

Cofia ddefnyddio’r pedwar ‘C’ bob amser –

wrth drafod ac wrth sgwennu - cynnes, 

cynhwysol, cyfeillgar, cyson


